
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit

08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqola biznes jarayonlarini modellashtirishning nazariy-uslubiy asoslarini chuqur o‘rganishga 
bag‘ishlangan. Raqamli iqtisodiyot sharoitida korxonalar faoliyatining samaradorligi ko‘p jihatdan biznes jarayonlarini 
to‘g‘ri tashkil etish, ularni tahlil qilish va modellashtirish darajasiga bog‘liqdir. Maqolada biznes jarayonlari tushunchasi, 
ularning iqtisodiy ahamiyati, modellashtirish metodlari hamda zamonaviy boshqaruv tizimlarida qo‘llanishi keng yoritilgan.

Tadqiqot jarayonida biznes jarayonlarini modellashtirishning asosiy metodologik yondashuvlari, jumladan BPM (Business 
Process Management), biznes jarayonlarini qayta tashkil etish (Business Process Reengineering), tizimli yondashuv 
hamda raqamli transformatsiya konsepsiyalari tahlil qilindi. Shuningdek, BPMN diagrammalari, UML modellari va boshqa 
grafik vositalarning amaliy qo‘llanilish imkoniyatlari ko‘rib chiqildi.

Tadqiqot natijalari shuni ko‘rsatadiki, biznes jarayonlarini modellashtirish korxonalarda boshqaruv samaradorligini 
oshirish, resurslardan foydalanishni optimallashtirish, strategik qarorlar qabul qilish jarayonini takomillashtirish hamda 
tashkilotning raqobatbardoshligini oshirishda muhim ahamiyatga ega.

Kalit so‘zlar: biznes jarayoni, modellashtirish, BPM, biznes tahlili, boshqaruv samaradorligi, raqamli transformatsiya, 
axborot tizimlari, biznes jarayonlarini optimallashtirish.

Abstract. This article is devoted to an in-depth study of the theoretical and methodological foundations of business 
process modeling. In the context of the digital economy, the efficiency of enterprise activities largely depends on the 
proper organization, analysis, and modeling of business processes. The article comprehensively examines the concept 
of business processes, their economic significance, modeling methods, and their application in modern management 
systems.

The research analyzes the main methodological approaches to business process modeling, including Business Process 
Management (BPM), Business Process Reengineering (BPR), the systems approach, and digital transformation 
concepts. In addition, the practical application of BPMN diagrams, UML models, and other graphical tools is considered.

The results of the study demonstrate that business process modeling plays a significant role in improving management 
efficiency, optimizing resource utilization, enhancing strategic decision-making processes, and increasing the 
competitiveness of organizations.

Keywords: business process, modeling, BPM, business analysis, management efficiency, digital transformation, 
information systems, business process optimization.

Аннотация. Данная статья посвящена углублённому изучению теоретико-методологических основ моделирования 
бизнес-процессов. В условиях цифровой экономики эффективность деятельности предприятий во многом зависит 
от правильной организации, анализа и моделирования бизнес-процессов. В статье подробно рассматриваются 
сущность бизнес-процессов, их экономическое значение, методы моделирования, а также их применение в 
современных системах управления.

В ходе исследования проанализированы основные методологические подходы к моделированию бизнес-
процессов, включая управление бизнес-процессами (BPM), реинжиниринг бизнес-процессов (BPR), системный 
подход и концепции цифровой трансформации. Также рассмотрены возможности практического применения 
BPMN-диаграмм, UML-моделей и других графических инструментов.

Результаты исследования показывают, что моделирование бизнес-процессов играет важную роль в повышении 
эффективности управления, оптимизации использования ресурсов, совершенствовании процесса принятия 
стратегических решений и повышении конкурентоспособности организации.

Ключевые слова: бизнес-процесс, моделирование, BPM, бизнес-анализ, эффективность управления, цифровая 
трансформация, информационные системы, оптимизация бизнес-процессов.

K I R I S H
Turizm sohasi bugungi kunda iqtsodiyotning drayver sohaliridan biri hisoblanib kelmoqda. Ushbu soha 

iqtisodiy, ijtimoiy va madaniy rivojlanishda muhim ahamiyat kasb etadi. U nafaqat yalpi ichki mahsulot hajmi 
balki mahalliy aholining turmush tarzi, atrof muhitning yaxshilanishi, tabiiy va madaniy me‘rosni saqlashga 
turtki bo‘ladi. Turizm industriyasining rivojlanishi infratuzilmaning ham rivojlanishiga yordam beradi.[1]

Qashqadaryo viloyati o‘zining betakror tabiiy-geografik joylashuvi va boy resurslari bilan O‘zbekiston turizm 
xaritasida alohida o‘ringa ega. Hududda Hisor tog‘tizmalari, Sechankol va Tallimarjon suv omborlari, Kitob 
davlat geologik qo‘riqxonasi kabi noyob obyektlarning mavjudligi ekologik va barqaror turizmni rivojlantirish 
uchun poydevor bo‘lib xizmat qiladi[2]. Bugungi kunda viloyatdagi tabiiy salohiyatdan unumli foydalanib, uni 
xalqaro turizm bozoriga integratsiyalash dolzarb ilmiy va amaliy vazifa hisoblanadi.

Ushbu maqoladan ko‘zlangan asosiy maqsad Qashqadaryo viloyatining turistik resurslarini tizimli tahlil 
qilish, uning hududiy iqtisodiyotdagi samaradorligini baholashdan iborat. Tadqiqot jarayonida statistik tahlil, 
qiyosiy-geografik va hududiy tahlil metodlaridan foydalanildi. Mazkur metodlar orqali viloyatdagi turistlar tashrifi 
dinamikasi, joylashtirish vositalari quvvati va tabiiy resurslarning rekreatsion sig‘imini aniq raqamlar asosida 
baholash imkonini beradi.

M A V Z U G A  O I D  A D A B I Y O T L A R  T A H L I L I
Qashqadaryo viloyatining turistik salohiyatini o‘rganish bugungi kunda muhim ilmiy tadqiqot obyektlaridan 

biri hisoblanadi. Bu nafaqat turizm sohasi uchun balki turizm geografiyasi va rekreatsion resurslarni boshqarish 
yo‘nalishlarida ham dolzarb ahamiyat kasb etadi. Hududning tabiiy resurslari, tarixiy-madaniy merosi va turizm 
infratuzilmasi turizm industriyasini rivojlantirishda muhim omillar sifatida namoyon bo‘ladi. Shu sababli turizm 
resurslarini baholash, hududiy turizmni rivojlantirish hamda turizm infratuzilmasini takomillashtirish masalalari 
ko‘plab ilmiy tadqiqotlarda tahlil qilingan.

Jumladan, I.S. Tuxliyev va B.Sh. Safarovlar [3] o‘z tadqiqotlarida turizm sohasini hududiy tashkil etish va 
turizm bozorini modellashtirishni tahlil qilganlar. Ushbu tadqiqot ishlarida Qashqadaryo vas hu kabi tabiiy va 
madaniy merosga boy hududlarda turizm klasterlarini shakllantirish orqali iqtisodiy samaradorlikka erishish 
nazariy jihatdan asoslab berilgan. Bundan tashqari mintaqaning turistik imkoniyatlarini tabiiy-geografik jihatdan 
baholashda Q.S. Yarashev [4] tomonidan taklif etilgan landshaft-funksional yondashuv alohida ahamiyatga 
ega. Muallif tadqiqotlarida Qashqadaryo havzasining landshaft strukturasi 332 km masofaga cho’zilgan 
mikroparagenetik majmualardan iborat ekanligi, bu esa hududda ekoturizmning turli shakllarini rivojlantirish 
uchun tabiiy baza bo’lib xizmat qilishi ko’rsatilgan. Ayniqsa, Janubiy O‘zbekistonning o’ziga xos quruq 
subtropik iqlimi va tog’oldi landshaftlarining geoekologik holati turistik marshrutlarni optimallashtirishda asosiy 
determinant sifatida baholanadi. Shu bilan birga, agrolandshaftlardagi antropogen o’zgarishlar va yerlarning 
sho’rlanish darajasi hududda barqaror turizmni tashkil etishda geoekologik vaziyatni hisobga olish zarurligini 
belgilaydi. O‘zbekiston Respublikasining turizm sohasidagi davlat siyosati ham hududiy rivojlanishning huquqiy 
asosi bo‘lib xizmat qilmoqda. Xususan, O‘zbekiston Respublikasi Prezidentining 2023-yil 26-apreldagi PQ-135-
sonli qarori [5] viloyatda turizm xizmatlarini diversifikatsiya qilish va yangi turistik yo‘nalishlarni (ziyorat, etno va 
ekoturizm) tashkil etish uchun asosiy drayver bo‘ldi.

Umuman olganda, mavjud adabiyotlar tahlili shuni ko‘rsatadiki, Qashqadaryo viloyatida turizm resurslari 
yetarli bo‘lsa-da, ularni klaster usulida boshqarish va xizmatlar sifatini xalqaro standartlarga yetkazish bo‘yicha 
ilmiy-amaliy izlanishlarni davom ettirish dolzarb hisoblanadi [6].

T A D Q I Q O T  M E T O D O L O G I YA S I
Tadqiqot jarayonida Qashqadaryo viloyatining tabiiy turistik resurslarini tizimli baholash uchun qiyosiy-

geografik va hududiy tahlil metodlaridan keng foydalanildi. Mintaqadagi turistlar oqimi va infratuzilma 

imkoniyatlarini o‘rganishda so‘nggi yillardagi rasmiy ma’lumotlar asosida statistik tahlil usullari qo‘llanildi. 
Shuningdek, tabiiy resurslarning rekreatsion quvvatini aniqlashda hududning landshaft xususiyatlari va iqtisodiy 
samaradorlik ko‘rsatkichlari o’zaro qiyoslandi. Tadqiqotda qo‘llanilgan ushbu yondashuvlar viloyatning turistik 
salohiyatini aniq raqamlar va tahliliy xulosalar orqali yoritib berishga xizmat qildi. Mazkur metodologik asoslar 
mintaqa turizmini rivojlantirishning istiqbolli yo‘nalishlarini belgilash imkonini berdi.

T A H L I L  V A  N A T I J A L A R
Qashqadaryo viloyatining turistik salohiyatini baholashda hududga tashrif buyuruvchilar oqimi va sohaga oid 

iqtisodiy ko‘rsatkichlarning o‘zgarish dinamikasini tahlil qilish muhim ahamiyatga ega. Viloyatda keyingi yillarda 
amalga oshirilayotgan islohotlar natijasida nafaqat mahalliy, balki xalqaro turizm bozori bilan integratsiyalashuv 
jarayoni jadallashmoqda. Ayniqsa, hududiy tabiiy resurslardan foydalanish darajasining ortishi joylashtirish 
vositalari sig‘imi va xizmatlar eksportining kengayishiga xizmat qilmoqda. Quyidagi 1-jadvalda viloyat turizm 
sohasining 2022–2024-yillardagi asosiy statistik ko‘rsatkichlari dinamikasi aks ettirilgan (1-jadval).

1-jadval. 
Ko‘rsatkichlar 2022-y. 2023-y. 2024-y.

Jami turistlar soni 1538687 2101300 2942963
Shundan xorijiy turistlar (%) 3,46% 10,58% 24,33%
Joylashtirish vositalari soni (birlik) 296 328 365
Valyuta tushumi (mln US dollar) 11.3 44.9 155.8

Qashqadaryo viloyatida turizm sohasining asosiy ko‘rsatkichlari dinamikasi1
Jadvalda keltirilgan statistic ma‘lumotlarga tayanib shuni aytishimiz mumkinki, tahlil qilinayotgan uch yillik 

davrda Qashqadaryo viloyatiga tashrif buyurgan jami sayyohlar soni 1,5 mln.dan 2,9 mln.ga ortgan bu esa 
qariyib ikki barobar ko‘rsatgichni tashkil qilmoqda. Eng e‘tiborli jihatlaridan biri, xorijiy sayyohlarning ulushi 3,46 
foizdan 24,33 foizga o‘sgan. Bu raqamlar o‘z navbatida viloyatga xorijiy tashrif buyuruvchilarning qiziqishlari 
ortib borayotganidan dalolat beradi. Iqtisodiy nuqtayi nazardan olib qaraydigan bo‘lsak eng katta siljish valyuta 
tushumlarida ko‘zga tashlangan. Agar 2022-yilda turizm xizmatlari eksportidan tushgan daromad 11,3 mln 
dollarni tashkil etgan bo‘lsa, 2024-yilga kelib bu ko‘rsatkich 13,7 barobardan ziyod o‘sib, 155,8 mln dollarga yetdi. 
Bunday keskin o‘sishni hududda xizmatlar sifatining oshishi va joylashtirish vositalarining (mehmonxonalar, 
mehmon uylari va hostellar) 296 tadan 365 taga ko‘paygani bilan izohlash mumkin. Xulosa qilib aytganda, 
statistik raqamlar viloyatning tabiiy salohiyati real iqtisodiy samaraga aylanayotganini ko‘rsatmoqda.

Qashqadaryo viloyatining rekreatsion hududlari turizmni rivojlantirishda muhim resurs bazasi hisoblanadi. 
Hududlarda mavjud tabiiy va antropogen resurslardan foydalanish darajasini baholash, ularning rekreatsion 
sig‘imi va amaldagi o‘zlashtirilish holatini aniqlash muhim ilmiy-amaliy ahamiyatga ega (2-jadval).

2-jadval. 

Rekreatsion zona Asosiy resurslar Kunlik sig‘im (kishi/
kun)

Amaldagi foydalanish 
(%)

Miraki (Shahrisabz) Tog‘-o‘rmon, iqlimiy, gidrologik 3 500 75

Bashir (Kitob) Archa o‘rmonlari, ekoturizm, ziyorat 1 000 55

Katta Langar (Qamashi) Kanyon, g‘orlar, tarixiy obyektlar 600 40
Maydanak (Qamashi) Baland tog‘, ilmiy (observatoriya) 200 25
Suvtushar sharsharasi Sharshara, bioxilma-xillik 700 50

Qashqadaryo viloyati rekreatsion zonalarining sig‘imi va ulardan foydalanish darajasi2
Jadval ma’lumotlariga ko‘ra, hududlar kesimida rekreatsion resurslardan foydalanish darajasi bir xil 

emasligi kuzatiladi. Eng yuqori foydalanish ko‘rsatkichi Miraki rekreatsion zonasida qayd etilib, bu hududda 
turistik infratuzilmaning nisbatan rivojlanganligi va transport qulayligi bilan izohlanadi.

Bashir va Suvtushar hududlarida o‘rtacha darajadagi foydalanish kuzatilib, bu yerda ekoturizm va tabiiy 
turizm imkoniyatlari mavjud bo‘lsa-da, ularning to‘liq o‘zlashtirilmaganligi aniqlanadi. Katta Langar zonasida 

1	  Qashqadaryo viloyat turizm boshqarmasi hisobotlarii asosida muallif ishlanmasi.
2	  Hududiy statistic ma‘lumotlar asosida muallif tomonidan tuzilgan

foydalanish darajasi nisbatan past bo‘lib, bu hududda infratuzilmaning yetarli darajada rivojlanmaganligi asosiy 
omil sifatida namoyon bo‘ladi. Eng past ko‘rsatkich Maydanak rekreatsion zonasida qayd etilgan bo‘lib, bu 
holat hududning ilmiy yo‘nalishga ixtisoslashgani hamda ommaviy turizm uchun cheklangan imkoniyatlarga 
ega ekanligi bilan izohlanadi. Umuman olganda, mavjud rekreatsion salohiyatdan to‘liq foydalanilmayotgani 
hududda turizm infratuzilmasini rivojlantirish zarurligini ko‘rsatadi.

X U L O S A  V A  T A K L I F L A R
Olib borilgan tahlillar natijalari Qashqadaryo viloyatida turizm sohasining so‘nggi yillarda sezilarli darajada 

rivojlanib borayotganini ko‘rsatadi. Xususan, statistik ma’lumotlar tahlili turistlar umumiy sonining ortib 
borayotgani, xorijiy turistlar ulushining izchil kengayayotgani hamda turizm xizmatlaridan olinayotgan valyuta 
tushumlarining keskin oshayotganini tasdiqlaydi. Bu esa hududda turizmga bo‘lgan talabning ortib borayotganini 
va sohaning iqtisodiy ahamiyati tobora kuchayib borayotganini anglatadi. Shu bilan birga, joylashtirish vositalari 
sonining ham o‘sishi xizmat ko‘rsatish infratuzilmasining asta-sekin kengayayotganidan dalolat beradi.

Biroq rekreatsion zonalar kesimida olib borilgan tahlillar mazkur ijobiy o‘sish ko‘rsatkichlari hududning 
mavjud tabiiy va turistik salohiyatidan to‘liq foydalanilayotganini anglatmasligini ko‘rsatmoqda. Xususan, Miraki 
kabi ayrim mashhur rekreatsion hududlarda foydalanish darajasi nisbatan yuqori bo‘lsa-da, boshqa hududlarda, 
jumladan Maydanak, Katta Langar va qisman Bashir zonalarida bu ko‘rsatkich ancha past darajada qolmoqda. 
Bu esa hududlar o‘rtasida turizm rivojlanishining nomutanosibligini yuzaga keltirib, mavjud resurslardan 
samarali foydalanish darajasini cheklab qo‘ymoqda. Mazkur holatni chuqurroq tahlil qilish shuni ko‘rsatadiki, 
past o‘zlashtirilgan hududlarda turizm infratuzilmasining yetarli darajada rivojlanmaganligi asosiy omillardan 
biri hisoblanadi. Shu nuqtai nazardan qaraganda, viloyatda turizmni rivojlantirishning keyingi bosqichida asosiy 
e’tiborni nafaqat turistlar sonini oshirishga, balki mavjud rekreatsion resurslardan kompleks va muvozanatli 
foydalanishni ta’minlashga qaratish maqsadga muvofiqdir. Ayniqsa, kam o‘zlashtirilgan hududlarda infratuzilmani 
rivojlantirish, ularning funksional yo‘nalishini aniq belgilash va turistik mahsulot sifatida shakllantirish dolzarb 
vazifa hisoblanadi. Masalan, Maydanak hududida ilmiy va astroturizmni rivojlantirish, Katta Langar zonasida 
ekstremal va speleoturizm yo‘nalishlarini kengaytirish, Bashir hududida esa ekoturizm va ziyorat turizmini 
uyg‘unlashtirish orqali ushbu zonalarning jozibadorligini oshirish mumkin.

Bundan tashqari, rekreatsion hududlarni samarali rivojlantirishda zamonaviy marketing mexanizmlaridan 
keng foydalanish, xususan raqamli platformalar orqali targ‘ibotni kuchaytirish muhim ahamiyat kasb etadi. Shu 
bilan birga, xususiy sektor ishtirokini kengaytirish, investitsiyalarni faol jalb qilish hamda davlat-xususiy sheriklik 
asosida yangi turizm obyektlarini yaratish mavjud muammolarni bartaraf etishda samarali vosita bo‘lib xizmat 
qiladi. Mahalliy aholini turizm jarayonlariga jalb etish, xususan, oilaviy mehmon uylari, milliy hunarmandchilik 
va agro-turizm xizmatlarini rivojlantirish esa hududlarda iqtisodiy faollikni oshirish bilan birga turistik tajribaning 
boyishiga ham ijobiy ta’sir ko‘rsatadi.

Umuman olganda, Qashqadaryo viloyatida turizm sohasining hozirgi rivojlanish darajasi yuqori salohiyat 
mavjudligini ko‘rsatmoqda, biroq ushbu salohiyatdan to‘liq va samarali foydalanish uchun tizimli yondashuv 
zarur. Rekreatsion zonalarning muvozanatli rivojlanishini ta’minlash, infratuzilmani takomillashtirish va turistik 
mahsulotlarni diversifikatsiya qilish orqali hududda turizmni barqaror rivojlantirish hamda uning iqtisodiyotdagi 
ulushini yanada oshirish mumkin.

